
Hovudkontor Landbruksavdelinga   E-post: 

Njøsavegen 2, 6863 Leikanger Fjellvegen 11, 6800 Førde post@fmsf.no 

Telefon: 57 65 50 00 Postboks 14, 6801 Førde Internett: 

Telefaks: 57 65 50 05 Telefon: 57 65 50 00 www.fylkesmannen.no/sfj 

Org.nr 974 763 907 Telefaks: 57 72 32 50  

 

 

  Førebels 

 
 

FØREMELD INSPEKSJON ved 

Gjølanger Settefisk AS  

Lokalitet 11795 Gjølanger  
i Fjaler kommune 

 
RAPPORT 

 
 

 
 
Verksemda si 
adresse: 

  
6967 Hellevik i Fjaler 
 

Arkivkode: 09/2784, 542.1 

Lovverk: Ureiningslova med 
forskrifter 
 

Tidsrom for 
kontrollen: 

08.06.2009 

FMVA si 
kontrollgruppe: 

Gunn Helen Henne Kontaktpersonar 
i verksemda: 
 

Svein Åge Holstad 

evt. anna 
kontrollgruppe: 

Fiskeridirektoratet og 
Mattilsynet 

Risikoklasse: 4 

 

Innhald i rapporten:  

Denne rapporten omhandlar avvik og merknader som vart avdekka innan dei kontrollerte 
områda. Kontrollen omfatta følgjande hovudtema: verksemda si oppbygging og utøving av 
internkontroll i høve til ytre miljø (vern mot ureining og ei betre handtering av avfall),  handtering 
av avfall, og risikovurdering/beredskap.   
 
Hovudkonklusjonar: 
Fylkesmannen avdekka 2 avvik, og har ikkje gjeve merknader ved kontrollen. (Avvik og 
merknad er definert på neste side.) 
 

 Avvik 1:  Verksemda sin internkontroll har manglar.  
 Avvik 2:  Verksemda si handtering av farleg avfall er mangelfull.  
 Avvik 3:  Verksemda har ikkje utført resipientgransking i tråd med krav i 

gjeldande utsleppsløyve innan tidsfristen som var sett.  
 

Rapporten er no sett som ”førebels”, men dersom verksemda ikkje har merknader til innhaldet, 
vert den å rekne som endeleg etter to veker. 
 
 
Utarbeidd dato: 12.08.2009 For FMVA:  Gunn Helen Henne 

1. Innleiing 

 
Rapporten er utarbeidd etter kontroll den 8.6.2009 ved Gjølanger Settefisk AS sitt 
settefiskanlegg på Gjølanger i Fjaler kommune. Kontrollen inngår som ein del av 
kontrollaktiviteten som fylkesmannen si miljøvernavdeling i Sogn og Fjordane har planlagt for 
dette året.   
 
Målet med kontrollen var å vurdere om krav i utsleppsløyve og ureiningslova med forskrifter vert 
stetta.  
 
Kontrollen vart gjennomført ved gransking av dokument, ved intervju og inspeksjon av anlegget. 
Rapporten inneheld omtale av kontrollen og dei avvik og merknader som vart avdekt innan 
miljøvernavdelinga sitt forvaltningsområde.  Vi vil gjere merksam på at ikkje alle sider av 
verksemda som kan ha noko å seie for ytre miljø vart granska ved kontrollen. Verksemda må 
sjølv aktivt arbeide for å avdekkje feil og manglar og setje i verk nødvendige tiltak. 
 
Rapporten sin status er sett som ”førebels” ved utsending. Det vil seie at verksemda har høve til 
å komme med tilbakemelding på ev. feil, uklåre formuleringar eller mistydingar innan 2 veker. 
Dersom de ikkje har merknader, vert den tilsendte rapporten å rekne som endeleg på dette 
tidspunktet. 
 
Definisjonar: 

AVVIK vert definert som brot på krav som er fastsett i eller med heimel i helse-, miljø, og 
tryggleikslovgivinga. (Døme er brot på krav i ureiningslova, forskrifter til lova, utsleppsløyve, og 
verksemda sine eigne rutinar som er nødvendige for å stette styresmaktene sine krav.) 

MERKNAD er definert som tilhøve som tilsynsetatane meiner det er nødvendig å peike på for å 
ivareta helse, miljø og tryggleik, og som ikkje vert omfatta av definisjonen for avvik. (Brot på 
eigne rutinar som inneheld strengare krav enn lovkrava, kan verte omtala som merknad.) 

 
 
 

2. Dokumentgrunnlag 

 
Dokumentgrunnlaget for kontrollen var: 

 Lov om vern mot forurensninger og om avfall (ureiningslova) med forskrifter  

 Utsleppsløyve dagsett 13.12.2007. 
 
På kontrollen vart dessutan verksemda sin eigen dokumentasjon i høve til internkontroll og 
andre styringssystem gjennomgått på enkelte område. 

3. Avvik 

 
Fylkesmannen avdekte følgjande avvik under kontrollen: 
 

Avvik 1:  Verksemda sin internkontroll har manglar.  

 
Avvik frå: Forskrift om systematisk helse-, miljø- og sikkerhetsarbeid i virksomheter 

(internkontrollforskrifta) § 5, 2. ledd. 
 
Kommentar: Verksemda har eit internkontrollsystem som inneheld fleire bra moment, men sett 

under eitt er det manglar på nokre område, t.d.: 
 
 Vilkåra til utsleppsløyvet er viktige krav som gjeld for drifta, og som verksemda må 

ha oversikt over, jf. § 5, 2. ledd nr 1. Verksemda har elektronisk tilgang til 
oppdatert oversikt over lovverket gjennom Salmon Group sitt nettverk, men 
utsleppsløyvet fanst verken elektronisk eller i papirform på anlegget.  

 
 Verksemda må kartlegge og vurdere moglege risikofaktorar i høve til ytre miljø, og 

utarbeide rutinar og beredskap som sikrar ei forsvarleg handtering av kjemikaliar, 
jf. § 5, 2. ledd nr 6. Verksemda si kartlegging og vurdering av risiko omfattar i liten 
grad ytre miljø i dag. Døme på risikoområde som ikkje var vurdert var m.a. lagring 
og bruk av kjemikaliar:  
- Ved kontrollen vart det observert lagring av maursyre saman med sterkt basisk 

vaskemiddel (natriumhypokloritt), og lagring av vaskemiddel utan moglegheit 
for oppsamling av ev. søl før dette gjekk til sluk med utslepp til sjøen. Dette er 
ikkje i tråd med HMS-instruksar i databladet for dette vaskemiddelet.  

- Verksemda nyttar ein 21 000 liters tank til diesel, men har ikkje vurdert risiko 
for ytre miljø i høve til fylling og lagring av diesel, eller utarbeidd beredskap i 
høve til ev. uhell. 

- Det vart observert ei umerka brusflaske som inneheld konsentrert ugrasmiddel 
(roundup). Dersom kjemikaliar vert lagra for kortare eller lengre tid i anna enn 
originalemballasjen, må den nye emballasjen vere tydeleg merka for å unngå 
feil handtering. 

 
Den interne gjennomgangen av internkontrollen kan betrast for å avdekke, rette 
opp og førebyggje brot på HMS-krav, jf. § 5, 2. ledd nr 7. Intern systemgjennom-
gang er oppsett årleg, og fokuserer på tiltak i høve til avvik, og gjennomgang av 
risiko. Den har likevel ikkje fanga opp tilhøva i høve til risiko som er nemnt over, 
som er vesentlege i høve til å vurdere risikoen for ureining av det ytre miljø. 

 
Verksemda har i liten grad sett seg målbare mål i høve til ytre miljø, jf. § 5, 2. ledd 
nr 4. Miljømåla som er sett gjeld fiskehelse og –velferd, fôrfaktor og rømming, men 
det er til dømes ikkje nedfelt målbare mål som gjeld avfall eller kjemikaliar. 

Avvik 2:  Verksemda si handtering av farleg avfall er mangelfull.  

 
Avvik frå: Forskrift om gjenvinning og behandling av avfall (avfallsforskrifta) §§ 11-8 og 11-

12. 
 
Kommentar: Verksemda har totalt sett små mengder farleg avfall, og dei største fraksjonane 

som t.d. spillolje og batteri, vert tatt hand om av eksternt personell i samband med 
serviceoppdrag. Det vart opplyst at resterande farleg avfall kan bli ståande i lang 
tid på anlegget før levering, og at det  hittil ikkje har blitt fylt ut deklarasjonsskjema 
ved levering. Det farlege avfallet skal leverast årleg, dersom ein produserer meir 
enn 1 kg farleg avfall totalt, jf. avfallsforskrifta § 11-8. Alt farleg avfall skal 
deklarerast på eige skjema ved levering, jf. avfallsforskrifta § 11-12. 

 
 
 
 

Avvik 3:  Verksemda har ikkje utført resipientgransking i tråd med krav i gjeldande 
utsleppsløyve innan tidsfristen som var sett.  

 
Avvik frå: Utsleppsløyve dagsett 13.12.2007, vilkår 10. 
 

Kommentar: Utsleppsløyvet har vilkår med krav til miljøtilstand og overvaking av 
resipienten (vilkår 10), der det m.a. er kravd resipientgransking kvart 5. år, med 
frist for første gransking innan 1.1.2009. Vilkår 10 i utsleppsløyvet viser til norsk 
standard NS 9423. Verksemda har gjennomført ei gransking av typen B-
undersøking etter norsk standard NS 9410 i mars 2007, og opplyser at dei har 
rekna den som dekkjande som første gransking, og difor ikkje utført nye 
granskingar etter at løyvet tok til å gjelde.  
 
Grunnlaget for kravet om resipientgranskingar er å kunne overvake miljøtilstanden 
i resipienten over tid. Rapport frå granskinga vart overlevert til Fylkesmannen på 
kontrollen, og rapporten konkluderte med tilfredsstillande tilhøve i sjøområdet like 
utanfor settefiskanlegget. Vi gjer merksam på at løyvet stiller meir omfattande krav 
til resipientgranskingar enn det B-undersøkingar dekker, og at granskinga frå 2007 
såleis ikkje fullt ut har oppfylt vilkåret i løyvet. Formelt sett er dette eit avvik i høve 
til vilkåra i utsleppsløyvet. Vi påpeikar også at gjeldande krav i utsleppsløyvet må 
oppfyllast for framtidige granskingar. 

 
 

4. Merknader 

 
Fylkesmannen gav ikkje  merknader under kontrollen. 

5. Varsel om gebyrbetaling for kontrollen 

 
Etter kapittel 39 i forskrift om begrensning av forurensning (ureiningsforskrifta) skal det betalast 
gebyr til statskassa for fylkesmannen sitt arbeid med kontrollar etter ureiningslova. Gebyrsatsar 
for kontroll i verksemder med løyve er vist i § 39-6, og er knytt til verksemda sin risikoklasse. 
Settefiskanlegget på lokaliteten Gjølanger er plassert i risikoklasse 4, og skal difor betale sats 4, 
kr 4 300.  
 
De har høve til å kommentere dette gebyrvarselet innan to veker. 
 
Vedtak om gebyrsats blir deretter gjort av Fylkesmannen, mens det er SFT som står for 
innkrevjing av gebyret. Gebyrsatsen vil kunne påklagast. 
 


